
WAHAI AHLI KELUARGAKU YANG DIKASIHI,

Pada hari yang indah ini, saya ingin berpesan kepada diri sendiri dan menyeru ahli
keluargaku yang dikasihi sekalian, marilah sama-sama kita meningkatkan ketakwaan
kepada Allah SWT dengan bersungguh-sungguh melaksanakan segala perintah-Nya dan
meninggalkan segala larangan-Nya. Mudah-mudahan kehidupan ini mendapat
keberkatan di dunia dan di akhirat. Pada pagi Hari Raya Aidiladha ini, saya akan
menyampaikan khutbah bertajuk: “PENGORBANAN”.

WAHAI AHLI KELUARGAKU YANG DIKASIHI,

Antara bentuk ketakwaan kepada Allah SWT ialah dengan sentiasa melakukan ikhtiar dan
bertawakal sesudahnya. Mengambil iktibar dan keteladanan dari Nabi Ibrahim AS dan
Nabi Ismail AS, yang teguh dalam berusaha dan menyerahkan segala ikhtiar dan tawakal
mereka dalam melaksanakan perintah Allah SWT. Antara iktibar dari sirah Nabi Ibrahim
AS ialah betapa baginda begitu lama menantikan lahirnya zuriat bahkan sehingga umur
baginda semakin menua masih lagi belum dikurniakan anak. Namun, baginda tidak
pernah berputus asa. Baginda terus berusaha dan berdoa kepada Allah SWT agar
dikurniakan zuriat. Berkat usaha, tawakkal dan ketudnukan yang ditunjukkan oleh Nabi
Iborahim AS, maka Allah SWT mengabulkan permintaan baginda dengan

menganugerahkan seorang yang yang soleh iaitu Nabi Ismail AS.

WAHAI AHLI KELUARGAKU YANG DIKASIHI,
Ujian terhadap ketundukan Nabi Ibrahim AS terhadap perintah Allah SWT tidak berakhir

dengan pengurniaan anak. Bahkan, baginda terus diuji lagi. Anak yang sekian lama

dinanti-nantikan kini diperintahkan untuk dikorbankan. Dek keerana tahap kepatuhan dan
ketundukan yang tinggi terhadap perintah Allah SWT, maka baginda berdua menerima
perintah tersebut dengan hati yang redha dan ikhlas. Kepatuhan yang tinggi ini tercetus
kerana mereka sedar bahawa segala yang dimiliki atas dunia ini hanyalah pinjaman
sementara. Semuanya mutlak milik Allah SWT. Allah SWT juga berfirman dalam Surah al-

An’aam ayat 32:
’o: /” / }5/ T P }/ /}}a P ] r’/,% :‘ o VY

Maksudnya: “Sesungguhnya kehidupan dunia ini hanyalah bermain-main dan senda
gurau belaka. Dan sungguh kampung akhirat itu lebih baik bagi orang-orang yang

bertakwa. Maka tidakkah kamu memahaminya?”.

WAHAI AHLI KELUARGAKU YANG DIKASIHI SEKALIAN,

Sesungguhnya banyak pengajaran yang dapat kita ambil dari kisah Nabi Ibrahm dan Nabi
Ismail AS tadi. Dalam situasi hari ini, kita melaksanakan Solat Sunat Aidiladha di rumah
kerana Perintah Kawalan Pergerakan yang dilaksanakan oleh Kerajaan dalam usaha
membendung penularan wabak Covid-19. Ingatlah bahawa usaha kita ini juga bukanlah
suatu usaha yang sia-sia. la juga merupakan pengorbanan yang pasti ada nilai dan
ganjarannya di sisi Allah SWT. Allah SWT berfirman dalam Surah al-Zalzalah ayat 7:

Maksudnya: “Maka sesiapa berbuat kebajikan seberat zarah, nescaya akan dilihatnya

(dalam surat amalnya)!”.

Tanggungjawab kita sekarang ialah memastikan diri kita, ahli keluarga kita, jiran-jiran kita
dan masyarakat sekeliling terhindar dari jangkitan wabak. Itu juga merupakan tuntutan

dalam Islam yang mesti kita penuhi.

WAHAI AHLI KELUARGAKU YANG DIKASIHI SEKALIAN,

Saya ingin mengingatkan untuk kita terus bertaubat dengan bersungguh-sungguh dan
meninggalkan segala bentuk kemaksiatan dan hiburan yang melalaikan. Sama-samalah
kita bermunajat kepada Allah SWT agar Allah SWT mengangkat wabak dan musibah yang
sedang melanda kita ini. Saya juga ingin mengingatkan agar kita sentiasa peka dan
prihatin dengan ahli keluarga kita, jiran tetangga dan saudara-mara kita yang lain.
Bantulah mereka jika memerlukan bantuan dan sokongan. Lebih-lebih lagi dalam Hari
Raya Aidiladha ini jika kita mampu melaksanakan ibadah korban, maka tunaikanlah ia dan
dengan itu kita dapat membantu fakir miskin dengan korban yang kita laksanakan. Mudah-
mudahan setiap pertolongan dan bantuan yang diberikan itu menjadi asbab semakin
luasnya rahmat dan keberkatan Allah SWT pada kita seterusnya mengangkat wabak ini
dan menghilangkan musibah yang menimpa kita ketika ini. Insya-Allah.

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Berkuasa atas tiap-tiap sesuatu. Kami hamba-Mu yang lemah merayu kepada-Mu agar
Engkau angkat dan hilangkan segera wabak penyakit Covid-19 yang sedang melanda
kami agar dapat kami melaksanakan syiar-Mu dengan sempurna. Hanya kepada-Mu jua
Ya Allah, tempat kami mengadu dan memohon pertolongan.

Ya Allah! Jadikanlah kami dan keturunan kami orang-orang yang istigamah mendirikan
solat secara berjemaah. Sesungguhnya hanya kepada-Mu jua Ya Allah, doa kami mohon
diperkenan dan diterima.

